19 нчы мәктәп

Тема: “Татарстан шәһәрләре” дәресенең план – конспекты

3 нче сыйныф ( рус төркеме)

                                                                      Емекеева Валентина Николаевна

Түбән Кама, 2010 ел

Тема: Татарстан шәһәрләре.

     Максат: 1Укучыларның кышкы табигать, кышкы урман турындагы белемнәрен системалаштыру. 
         “Татарстан шәһәрләре” дигән тексты белән таныштыру, сәнгатьле укырга һәм сорауларга
           җавап бирергә өйрәтү. Укучыларның Татарстан шәһәрләре турында белемнәрен үстерү,
           тирәнәйтү, яңа төшенчәләр бирү.

 2. Сүз байлыкларын, бәйләнешле сөйләм күнекмәләрен, укучыларның активлыгын үстерү.  

 3. Аралашу процессында бер – береңә хөрмәт, ихтирам, игътибарлылык тәрбияләү. 

 4.Туган як, Туган ил, Ватан белән горурлану, ярату хисләре тәрбияләү.

Җиһазлау:  дәреслек, кышкы урман рәсеме, җәнлекләр рәсеме, Яр Чаллы, Алабуга, Казан  

                    шәһәрләренең рәсемнәре, Муса Җәлил һәйкәле рәсеме, Надежда Дурова портреты

                    Марина Цветаева портреты, Опера  һәм балет театры, Татар академия театры, Зур рус
                    драма театры, Курчак театры  рәсемнәре, “Татарстан-минем туган илем” җыры
                    язылган диск. 
                                                Дәрес барышы.

I.Оештыру өлеше.

- Бүген ничәнче число?

- Атнаның кайсы көне?

-Кичә нинди көн булды?

- Иртәгә нинди көн була?

- Елның кайсы вакыты?

- Көн нинди?

- Сыйныфта кем деҗур?

- Сыйныфта кем юк?

- Бу нинди дәрес?

- Дәрестә сез нишлисез?

II.Фонетик зарядка.

   ә – әдәбият, шимбә, әдәпле

   ө – көз, көн,өй

   ү – үлән, үрдәк, Гүзәл

   ң- яңа, таң, уңган

   җ – җавап, җил, җир

   һ – һава, һәм, һәрвакыт

III.Белемнәрен актуальләштерү.

    Ә хәзер, укучылар, кыш турында сөйләшеп алыйк әле.
- Кыш айларын әйтегез әле?

- Декабрь, гыйнвар, февраль.

- Урамнар нинди төскә керде?

-Урамнар ак төскә керде.

- Балалар ничек киенделәр?

-Балалар тун, бүрек, бияләй киделәр.

- Балалар кыш көне нинди уеннар уйныйлар?

- Балалар кыш көне чана, чаңгы, тимераякта шуалар.

1. Как спросишь у друга:

  -Назови зимние месяца?

- Зимой улицы какого цвета?

- Дети как оделись?

2.Как скажешь, что:

- Дети зимой катаются на санках, на  лыжах, на коньках.

3.Картина өстендә эш.

- Бу нәрсә?

- Бу урман.

- Урман нинди?

- Урман зур, матур.

- Рәсемдә елның кайсы вакыты?

- Ел вакыты кыш.

- Җирне нәрсә каплаган?

- Җирне ак кар каплаган.

- Агачлар нәрсәгә төренгән?

- Агачлар ак карга төренгән.

- Урманда нинди җәнлекләр яши?

- Урманда тиен, аю, куян, бүре, төлке, поши яши.

- Кыш көне җәнлекләргә кыенмы?

- Әйе, кыш көне җәнлекләргә кыен.

- Ни өчен аларга кыен?

- Аларга азык табу кыен.

- Аю кыш көне нишли?

- Аю кыш көне йоклый.

- Төлке, бүре нишли?

- Төлке, бүре азык эзли.

4. Как спросишь у друга:

- В лесу какие животные живут?

- Медведь зимой что делает?
Урманда кошлар да бик аз. Аларга да азык табу кыен. Шуңа күрә алар тизрәк кешеләр янына киләләр.

5. Ә хәзер табышмаклар укыйм,ә сез җавабын әйтегез.

                                 Сорыдыр төсе

                                 Үткендер теше,

                                 Урманда йөри,

                                 Сарыклар эзли. (Бүре)

  Нечкә билле, көлтә койрыклы. (Төлке)

              Бер йомгакта мең энә,

              Сиңа тими, син тимә. (Керпе)

   Җәен соры, кышын ак,

   Аңа шулай яхшырак. (Куян)

             Кыш җитсә, йоклап китә,

             Исеме “Ю” га бетә. (Аю)

6. “Эзләп тап” уены.

    Куян                           Төлке                         Бүре                                  Аю

Тактада сүзләр язылган, ә сез шул сүзләргә рәсемнәрне табыгыз һәм шул рәсем буенча сөйләгез.

 Куян урманда яши. Куян кишер ярата. Куян җәен соры, кышын ак төстә. Куян куркак.

    Төлке урманда яши. Төлке каз, үрдәк, тавык, чебиләрне ярата. Төлке – бик хәйләкәр җәнлек. Ул                        кызыл, сары тун кия.

      Бүре урманда яши. Бүре усал. Ул тиз йөгерә. Җәнлекләр бүредән куркалар.

     Аю урманда яши. Аю җәй дә, кыш та җылы тун кия. Аю бал һәм җиләк ярата. Аю кыш көне         йоклый.

     Укучылар, урман, андагы җәнлекләр безнең байлыгыбыз. Табигатьне сакларга кирәк.Җәнлекләрне рөхсәтсез атарга ярамый.Җәнлекләр файда китерә.Бүреләр авыру җәнлекләрне юк итәләр. Урманны авырулар таралудан саклыйлар. Кошлар да зур файда китерә, төрле зарарлы бөҗәкләрне юк итә.

7. Картина буенча хикәя сөйләтү.

           Кыш килде. Салкын көннәр башланды. Җирне ак кар каплады. Агачлар ак карга төренде. Урманда тиен, аю, куян, бүре, төлке, поши яши. Кыш көне җәнлекләргә азык табу кыен. Кышкы урман бик матур.

8. Диалог. Укучы – укучы.

       - Бу нәрсә?

       - Бу урман.

       -Урман нинди? 

       - Урман зур, матур.

       -Җирне нәрсә каплаган?

       - Җирне ак кар каплаган.

       -Агачлар нәрсәгә төренгән?

      - Агачлар ак карга төренгән.

      - Урманда нинди җәнлекләр яши?

      - Урманда тиен, аю, куян, бүре, төлке, поши яши.

      - Кыш көне җәнлекләргә кыенмы?

       -Әйе, кыш көне җәнлекләргә кыен.

       - Ни өчен аларга кыен?

       - Аларга азык табу кыен.

IV.Өй эшен тикшерү. Өй эшенә вариантлап бирелгән иде. 

      1 нче вариантка сүзләр ятларга.

    Ватан – Родира                                        бодай – пшеница

    туган  җир – родная земля                      табигать - природа

    туган ил – родная страна                          арыш - рожь

  2 нче вариантка җөмләләр төзергә.

      Татарстан – безнең Ватаныбыз.           Татарстан – минем туган җирем, Ватаным.

      Мин туган җиремне яратам.                 Туган илем – Татарстан.

      Минем туган илем – Татарстан.           Кырларда арыш, бодай өлгерде.

      Кырларда арыш, бодай үсә.                  Республиканың табигате төрле.

      Татарстанның табигате матур.

   3 нче вариантка Татарстан турында сөйләргә.

       Татарстан – бай һәм зур республика. Республикада газ, нефть һәм башка файдалы казылмалар бар. Татарстанда самолетлар, вертолетлар, автомобильләр ясыйлар. Кырларда арыш, бодай, борчак, чөгендер, бәрәңге үсә.

       Татарстанның үз дәүләт символлары – гербы, флагы, гимны бар. Татарстанның беренче Президенты – Минтимер Шәрип улы Шәймиев.
  V. Авыр әйтелешле сүзләр өстендә эшләп алыйк әле.Минем арттан кабатлагыз.

      Шәһәр[шәһәр], Баулы[баwлы], Бөгелмә[бөгөлмә], Әгерҗе[әгерҗэ], ерак[йырак], якын[йақын], еш[йыш].

Бөгелмә, якын сүзләре тактада язылган. Бу сүзләрне тактада транскрипция белән язып күрсәтү.
      Бөгелмә сүзен транскрипция белән кем язып күрсәтә?
      Бөгелмә –б ишетелә, б языла, беренче иҗектә ө ишетелә ө языла, г нечкә әйтелә, икенче иҗектә ө      ишетелә е языла, л ишетелә л языла, м ишетелә м языла, ә ишетелә ә языла.

 Якын сүзен транскрипция белән кем язып күрсәтә? Я хәрефе ике аваз белдерә, а олаша, к калын әйтелә, ы тар әйтелә, н ишетелә, н языла 
VI“Тәрҗемәче” уены. Ә хәзер без сезнең белән “Тәрҗемәче” уенын уйныйбыз. Тактада язылган сүзләрнең тәрҗемәсен өстәлдән табып тактага куябыз(На доске написаны названия городов, вам нужно найти соответствующее название на тат. языке)
Альметьевск - ...                                     Буинск - ...

Чистополь - ...                                         Бавлы -...

Елабуга - ...                                             Нижнекамск -...

Заинск - ...                                               Агрыз - ...

Мензелинск - ...                                      Бугульма - ...

1.Спроси у друга:

    - На чем можно доехать до Чистополя?

    - Твой друг в каком городе живет?

    - В каком городе он живет?

2.Как скажешь, что:

    - Олег рассказал о Елабуге.

    - Олег ознакомил друга с городами Бугульма, Мензелинск, Буинск. 

VII. “Татарстан шәһәрләре” тексты белән танышу.

       Текстны укытучы укып күрсәтә.

       Текстны укучылар укый.

       Текстны чылбырлап укучылардан укыту, тәрҗемә итү. 

Сораулар:

- Татарстанның башкаласы нинди шәһәр?

- Татарстанда нинди шәһәрләр бар?

- Әлмәт нинди шәһәр?

- Яр Чаллы нинди шәһәр?

- Алабуга нинди шәһәр?

- Син кайда яшисең?

- Дустың  Лена кайда яши?

- Бөгелмә Әлмәттән еракмы?

1.Спроси у друга:

- Столица Татарстана какой город?

- В Татарстане есть какие города?

2.Узнай у друга:

- Альметьевск  какой город?

- Наб. Челны какой город?

- Елабуга какой город?

3.Как скажешь, что

  - Лена живет в городе Альметьевске.

4. Физкультминут.

     Биткә җилләр исәләр,

     Агачлар селкенәләр.

     Җил әкрен генә исә,

     Агачлар үсә, үсә.
VIII. Укучылар, Татарстан турында тагын да күбрәк белү  өчен шәһәрләр буенча экскурсиягә барабыз.Әйдәгез әле автобуска утырып китүебезне  күз алдына китерик. Җайлап утырабыз да сәяхәткә кузгалабыз(Чтобы узнать больше о Татарстане поедем на экскурсию по городам)
-Без кайсы шәһәргә килеп җиттек? Рәсем күрсәтелә. 

Яр Чаллы шәһәренә килеп җиттек. 
  Яр Чаллы шәһәрендә безне экскурсовод кыз каршы ала.

-  Исәнмесез!

-  Исәнмесез!

- Сез кайдан килдегез?

- Без Түбән Камадан килдек.

- Түбән Кама Чаллыдан еракмы?

- Юк, Түбән Кама Чаллыдан ерак түгел.

Экскурсовод кыз Чаллы шәһәренең рәсемнәрен күрсәтеп Чаллы турында сөйли.

Мин сезне Чаллы шәһәре белән таныштырам.

Безнең шәһәрдә КамАЗ заводы бар. Анда КамАЗ машиналары ясыйлар. Чаллыда шәһәр тарихы музее бар. Чаллыда университет бар  (анда укытучы булырга теләгәннәр барып укый алалар). Бөек Ватан сугышы геройларына куелган һәйкәл.
-Сау булыгыз.

1.Спроси у друга:

  - В Наб. Челнах есть какой завод?
Укучылар, юлыбызны дәвам итәбез. Шул арада биремнәр эшләп алыйк әле. 
2.Прослушайте диалог и скаҗите, сколько в нем вопросительных предложений.

   - Син кайда яшисең?

   - Мин Яр Чаллы шәһәрендә яшим.

  - Ә нинди урамда торасың?

  - Шамил Усманов урамында.

  - Сезнең фатирыгыз ничәнче катта?

  - Икенче катта.

3.Прослушайте и укажите лишнее слово в логическом ряду.

         Казан, Чаллы, Зәй, музей, Алабуга, Түбән Кама 
-Без кайсы шәһәргә килеп җиттек? Рәсем күрсәтелә. Алабуга шәһәренә килеп җиттек.  Алабуга шәһәрендә И.  Шишкин музеена тукталабыз. Бу музей аның туган йорты.
- Шишкин кем ул? Бөек рәссам.

- Ул нинди темага рәсем ясарга яраткан? Табигать турында ясарга яраткан.

- Ни өчен ул табигать турында ясаган? Чөнки туган җиренең табигате матур.

Алабугада Марина Цветаева яшәгән. Ул шагыйрә.
Надежда Дурова яшәгән.1812 елгы Ватан сугышы герое.Надежда Дурова язучы да. Ул “Записки

кавалерист – девицы» дигән китабын язган. В этой книге она описала свою жизнь. Аңа һәйкәл

куйганнар.

4.Узнай у друга:

  -  В Елабуге есть какой музей?

  -  Кто такой  Шишкин?

  -  Он на какую тему любил рисовать? Ул табигать турында ясарга яраткан.

5.Спроси у друга:

   - Кто такая  Марина Цветаева?

   - Кто такая Надежда Дурова?

6. Как скажешь, что

  - Надежда Дурова герой Отечественной войны 1812 года.
 Юлыбызны дәвам итәбез. Юлда барган арада эшебезне дәвам итик.
7. Прослушайте и ответьте на вопросы:

Түбән Камада  шин заводы бар, ә Чаллыда?

Цветаева шагыйрә, ә Шишкин?

Чаллы автомобильчеләр шәһәре, ә Алабуга? 
Без кайсы шәһәргә килеп җиттек? Рәсем күрсәтелә.

Казан шәһәренә килеп җиттек. Казан – Республикабызның башкаласы.

- Казан нинди шәһәр?

- Казан борынгы шәһәр.

- Казанда нинди күренекле шагыйрьләр яшәгән? 

Казанда Г. Тукай яшәгән. М. Җәлил яшәгән.

- Г. Тукай кем ул? Г. Тукай - бөек татар шагыйре.

- М. Җәлил кем ул? М. Җәлил – герой – шагыйрь.
Укучылар, алар татар халкының бөек шәхесләре, алар мәңге халык күңелендә, аларга һәйкәлләр куелган, алар исеме белән урамны атыйлар(Они великие люди тат. народа, они вечно останутся в сердцах народа, им воздвигнуты памятники, их именами называют улицы).
8. Спроси у друга:

  - В городе Казани жили какие знаменитые поэты?

  - Кто такой Г. Тукай?

  - Кто такой М. Джалиль?

Рәсем күрсәтелә.-  Бу һәйкәл кемгә куелган? Бу һәйкәл М.Җәлилгә куелган.

- М.Җәлил һәйкәле кайда куелган? 
    Аның һәйкәле Кремль каршына куелган.

Опера һәм балет театры рәсеме күрсәтелә.
- Бу театр кем исемен йөртә? Бу театр М.Җәлил исемен йөртә.

- Бу театрның исемен кем белә?

    Бу М.Җәлил исемендәге опера һәм балет театры.

Казанда тагын нинди театрлар бар?

Татар академия театры.

Зур рус драма театры.

Курчак театры.

Татар академия театры кем исемен йөртә?

Зур рус драма театры кем исемен йөртә?
Әйдәгез театрга барабыз.Кем иптәшен театрга чакыра? Бер-берегез белән сөйләшеп карагыз әле.

- Ксения, син театр яратасыңмы?

- Яратам.

- Әйдә бүген театрга барабыз.

- Әйдә барабыз.

- Нинди театр була?

- Курчак театры була.

Укучылар, сәяхәтебезне тәмамлыйбыз.Түбән Камага кайтабыз. Кайткан арада күңелле булсын өчен “Татарстан – минем туган илем” дигән җырны тыңлыйбыз.

. Р.Корбан сүзләре. Башкара Фәрит Фәйзрахманов.

Түбән Камага кайтып җиттек.

Шуның белән сәяхәтебез тәмам.

IX. Йомгаклау.

        -Без кайсы шәһәрләрдә булдык?

    Без Чаллы, Алабуга, Казан шәһәрләрендә булдык.

       - Анда нәрсәләр күрдегез? Нәрсәләр исегездә калды?

        Чаллыда КамАЗ заводы бар.

        Алабугада Шишкин музее бар.Ул табигать турында бик күп рәсемнәр ясаган.

        Казан шәһәрендә Кремльдә булдык. Г.Тукай һәм М.Җәлил һәйкәлләрен күрдек.

       - Сезгә кайсы шәһәр ошады?

        Миңа Казан шәһәре ошады, чөнки ул безнең республикабызның башкаласы.

        Миңа Алабуга шәһәре ошады, чөнки анда бөек рәссам Шишкин яшәгән.

        Миңа Чаллы шәһәре ошады, чөнки анда КамАЗ машиналары ясыйлар. Мин үскәч, шофер булырга телим.
 X.Өй эше.

  1 нче вариатка 97 бит №3 сүзләр белән җөмләләр язарга.

  2 нче вариантка 97 бит №5 диалогны иптәше белән сөйләргә өйрәнергә.

  3 нче вариантка Татарстан шәһәрләре исемнәрен кертеп кечкенә хикәя язарга (составить маленький рассказ о городах с которыми познакомились)
